«Нұр Отан» партиясы Фракциясының жанындағы Комиссия отырысы өтті    
Ағымдағы жылғы 25 сәуір күні партия алаңында Қазақстан Республикасы Парламенті Мәжілісіндегі «Нұр Отан» партиясы Фракциясының жанындағы «Тұрғын үй коммуналдық шаруашылық инфрақұрылымын, сумен және жылумен қамту желілерін жаңғырту, тұрғын үй инфрақұрылымын нығайту және тұрғын үйге қолжетімділікті арттыру» бағыты бойынша «Нұрлы жол» және «Нұрлы жер» бағдарламаларын іске асыруды бақылау бойынша Комиссияның Президенттің бірінші әлеуметтік бастамасы «7-20-25. Әр отбасына баспана алудың жаңа мүмкіндіктері» бағдарламасының жобасын дайындауды іске асыруды талқылау бойынша отырысы өтті.  
Комиссия жұмысына Партия хатшысы Қ.Жұмашев  қатысты. 

Отырысты аша отырып, Комиссия жетекшісі Б.Оспанов аталған   іс-шара ағымдағы жылғы 5 наурызда ҚР Парламенті Палаталарының бірлескен отырысындағы Елбасының Бес әлеуметтік бастамасын іске асыруды бақылау бойынша тапсырмасын орындау аясында өтіп жатқанын атап өтті. 

ҚР Президентінің Бірінші бастамасы халық арасында ең өзекті және ең көп талқыланатынын атап өткен жөн, себебі, құрылыстың қарқынды дамуына және де мемлекет тарапынан үлкен қолдау болғанына қарамастан, тұрғын үймен қамтамасыз ету мәселесі әлі де маңызды болып отыр.
Бұл ҚР Парламенті Мәжілісі депутаттарының түсіндіру жұмыстары аясында өңірлердегі жұмыс нәтижелерімен және де партияның қабылдау бөлімшелеріне келіп түскен хаттар және өтініштер санымен расталып отыр. Өңірлерде халықты «7-20-25» бағдарламасын іске асыру шарттары туралы мәселелер толғандыруда, соның ішінде жастардың, моноқалалар тұрғындарының ипотекалық несиелерді алуы, қайталама нарықта тұрғын үй сатып алуға мүмкіндік беруі, зейнетақы жинақтарын пайдалануы, ипотекалық несие беру кезінде банк тәуекелділігі, «7-20-25» бағдарламасы негізінде «Нұрлы жер» бағдарламасын одан әрі іске асыру тетіктерін қайта қарау және т.б.   
«7-20-25» бағдарламасын іске асырудың жоғарыда аталған және басқа да мәселелерді түсіндіру үшін партия алаңына ҚР Ұлттық Банкі Төрағасының орынбасары О.Смоляков, ҚР Инвестициялар және даму вице-министрі Р.Скляр және басқа да мүдделі мемлекеттік органдардың өкілдері шақырылды. 
Отырыс бейнеконференция байланысы форматында өтті, әр облыс өкілдері, аймақ ерекшеліктеріне байланысты ең маңызды және қажетті сұрақтарын тікелей қоя алды. 
Отырысты қорытындылай келе, Партия хатшысы Қ.Жұмашев     «Нұр Отан» партиясы Бес әлеуметтік бастаманың іске асырылуын бақылауға алатынын тағы да атап өтті, сондай-ақ «7-20-25» бағдарламасын әзірлеушілерді отырыс барысындағы түскен ұсыныстар мен ескертпелерді жұмыс барысында басшылыққа алуды сұрады. 
